COFNODION CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  05.06.18
6.1  YMDDIHEURIADAU

Cyng. Edward Griffiths, John Ellis Williams, John Ceri Evans, Sion Ifor Williams, Edward Williams, Steffan Jones.
6.2  PRESENNOL
Cyng. Emrys Jones  (Cadeirydd), Sian Edwards (Is-Gadeirydd), Steffan Chambers, Mike Tregenza  ar Cyng. Eryl Jones-Williams (Cyngor Gwynedd).
6.3  CYHOEDDIADAU’R CADEIRYDD

Estynodd y Cadeirydd longyfarchiadau y Cyngor i Arron Tregenza ar gael ei ddewis i gynrychioli Cyngor Gwynedd i hwylio o Lerpwl i Ddulyn a wedi i Gaerdydd.
Estynodd y Cadeirydd longyfarchiadau y Cyngor i Kieron Thomas ar ennill Pencampwriaeth UBA Prydain gyda bocsio.

Estynodd y Cadeirydd longyfarchiadau y Cyngor i Rachel English o salon gwallt y Castell ar ennill salon y flwyddyn Estynodd y Cadeirydd longyfarchiadau y Cyngor i perchnogion a gweithwyr London House ar ennill gwobr selsig y flwyddyn.

6.4   COFNODION
Derbyniwyd cofnodion o gyfarfod  Mai 1af 2018 fel rhai cywir. 

6.5  MATERION YN CODI O’R COFNODION

Item 5.12 adroddodd y Clerc ei bod wedi gwneud camgymeriad a mae giat ger mynedfa Pentre Mawr oedd wedi pydru ag nid ger mynedfa Pentre Canol.
6.6  DATGAN BUDDIANT
Datganodd holl Aelodau y Cyngor ddiddordeb yng nghais cynllunio Cae Chwarae Llidiart, Dyffryn Ardudwy ac fe arwyddwyd Dogfen Datgan Buddiant Personol gan y Cadeirydd ar ran Aelodau y Cyngor.
6.7  MATERION CYNGOR  GWYNEDD 

Adroddodd y Cyng. Eryl Jones Williams ei fod ers y cyfarfod diwethaf wedi mynychu y canlynol:- Mai 3ydd Cyngor Llawn, Caernarfon, 11eg 9-1 cyfarfod rheilffordd, Trallwng, 2-4 swyddfa gofal newydd, Dolgellau, Gwasanaeth Cymdeithasol a NS yn cyd weithio, 14eg gwasanaeth oedolion, Caernarfon, 15ed trwyddedu Caernarfon ynglyn a Gwyl Parafest Llanbedr, 16eg 12-1 addysg, Caernarfon, 2-5 uned gwirfoddoli ynglyn gofal, 17eg neuadd bentref Dyffryn, 24ain cyflwyniadau disgyblion Ysgol Ardudwy.

Y cau “dros dro” o’r Swyddfa Bost yn Foxes yn Dyffryn Ardudwy sydd wedi achosi llawer o drafferth i fobl lleol ers y 23ain o Fai. ‘Rwyf wedi cysylltu gyda’r Swyddfa Bost a maen’t yn datgan mae mater mewnol rhwn y Swyddfa Bost a Roger a Jane Howard ydi. Mae’r Swyddfa Bost wedi ei wneud yn glir nad ydynt eisiau cau y Swyddfa Bost yn Dyffryn Ardudwy a nid oes gynlluniau ynglyn a cau. Mae ein A.S Liz Saville Roberts wedi cael yr un wybodaeth a finnau. ‘Rwyf ar ddeallt bydd yr Howards yn cyfarfod a swyddogion o’r Swyddfa Bost Cyf y dydd Mercher hwn. ‘Rwyf wedi talu teyrnged i berchnogion Spar yn London House ar Teulu Roberts yn Garej Smithy am eu cymorth gyda trigolion lleol mor gymaint ag yr oeddynt yn gallu. Mae llawer of fobl yn enwedig yr henoed wedi cael eu rhoi mewn anhwylustod a mae llawer o drigolion lleol nawr yn teithio i Borthmadog er bod yna gyfleusterau Swyddfa Bost yn Harlech a Bermo a Llanbedr unwaith yr wythnos. Nid yw yr A.S na finnau yn gallu deallt pam bod daliwyr o’r swydd is-bost feistr yn Dyffryn Ardudwy yn gallu cael caniatad i fyw yn Ffrainc a mae’r A.S wedi gaddo edrych i mewn i’r amodau. ‘Rwyf wedi anfon y wybodaeth i’r Cynghorwyr unwaith yr oeddwn wedi ei gael gan y Swyddfa Bost. Dylai y goleuadau traffic gan Dwr Cymru yn Talybont wedi cael eu symud cyn Gwyl y Banc, mi wnaeth Adrian Williams ddilyn y mater i fynnu cyn gynted ag yr oedd yn gallu er mwyn datrus y sefyllfa. Yng nghyfarfod Cyngor Gwynedd gafodd Annwen Hughes ei ethol yn Gadeirydd a llongyfarchiadau iddi. Oedd llawer o fobl eisiau i Gwynedd ail edrych ar eu 
polisi o gau clybiau ieuenctid ag yn y diwedd cytunwyd i ail edrych ar y cau i weld a oedd gwell syniad. Hefyd ynghlwm oedd grantiau i’r Urdd ar Clybiau Ffermwyr Ifanc. Fe siaradais allan yn erbyn y cau ar torriadau mewn

grantiau a pleidleisio i ail edrych ar y cynnigion. Mae cynlluniau ar y gweill i ail drefnu Cynghorau gan gynnwys Cynghorau Cymuned. Gall Gwynedd ymuno a Ynys Mon a nid yw cynlluniau i Gynghorau Cymuned wedi cael eu gwneud yn glir ar hyn o bryd. Mae rhai Cynghorau yn Gwynedd, gan gynnwys Bermo wedi cymeryd drosodd llawer o gyfrifoldebau a mae Aberdyfi wedi cytuno i godi eu precept er mwyn cadw gwasanaethau lleol. Mae Cynghorwyr Sir wedi cael ychwanegiad blynyddol o £200. Mae yr Aelod Cabinet dros Addysg yn gorfod dod o hyd i arian er mwyn darparu eitemau misglwyf i ferched ysgol. Yng nghyfarfod y rheilffordd yn y Trallwng cawsom wybod mae KeolisAmie cwmni cyfunol Sbaeneg a Ffraneg fydd yn rhedeg yr etholfraint rheilffordd am y 15 mlynedd nesa. Bydd gweithwyr Trenau Arriva Cymru yn awtomatig yn mynd drosodd i’r cwmni newydd. Mae pwyllgor y Cambrian ar Aber/Amwythig wedi galw am drenau ychwanegol ar benwythnosau a gwyliau banc a bydd toiledau ar drenau yn cael eu gwell cyn gynted a phosib. Bydd y trenau newydd yn rhai llwyd a oren ag erbyn 2023 bydd bob tren yn un newydd. Bydd mwy o wybodaeth yn cael ei roi mewn cyd bwyllgor yn Machynlleth ar y 13eg o Orffennaf. Y Dydd Gwener hwn mae Cyngor Powys eisiau gwneud Machynlleth yn hwb trafnidiaeth a mae cyfarfod wedi cael ei drefnu, ond hyd yma does ddim gwahoddiad i fobl a Cynghorwyr yn De Gwynedd sydd yn defnyddio Machynlleth. Mae Llywodraeth Cymru wedi bod yn ymchwilio gofal teulu a pobl ifanc yn Gwynedd a gefais fy nghyfweld sawl tro a mae arwyddion cynnar yn dangos bod Gwynedd yn gwneud yn well nag rhan fwyaf o Gynghorau. Cafodd ymweliad ei threfnu i’r swyddfeydd newydd gofal yn Nolgellau a mae y staff yn gwneud eu gorau i gyfarfod anghenion trigolion lleol a maen’t mewn cysylltiad a GIC. Mae diffyg staff yn enwedig gofalwyr yn broblem ag hefyd prinder o nyrsus. Mae Gwyl Parafest yn Llanbedr diwedd Gorffennaf wedi cael ei ganiatau gan y pwyllgor trwyddedu er bod gwrthwynebiadau y byddai problemau traffic. Mae pwyllgor gofal y digwyddiad wedi rhoi amodau i mewn gan gynnwys rheolaeth traffic a mae yr ymgeiswyr yn datgan na ddim ond o gwmpas 400 o geir ychwanegol fydd yna dros gyfnod o bedwar diwrnod a fe wnaeth yr ymgeisydd wadu y byddai hyn yn achosi problemau. Mae Swyddogion Amgylcheddol Gwynedd wedi rhoi amodau ar swn a sain ag ar amser. ‘Rwyf wedi cyfarfod a Swyddogion o’r Adran Addysg ynglyn a oedran plant ifance yn cael mynediad i’r ysgol leol, mae Pennaeth Addysg wedi cytuno bydd bopeth yn ei le erbyn Medi 2019 i gael yr Ysgol Feithrin yn y bore a Ysgol yn y prynhawn. Mae y rhieni, athrawon a Llywodraethwyr eisiau y cyfleuster hyn a bydd o fudd i bawb. ‘Rwyf newydd glywed bod grwp o blant lleol wedi gorffen yn ail yn eu digwyddiad yn yr Urdd, da iawn nhw. Mae y neuadd bentref wedi gwneud ychydig o elw y llynedd, ond mae amryw o’r cyfleusterau yn y neuadd yn nawr angen eu uwchraddio. Mae rhestr o Ymddiredolwyr ar balans banc blynyddol ddim wedi cael eu cynnwys yn adroddiadau y Commissiynydd Elusen. Mae y rheolwr newydd y caffi yn cymeryd drosodd ei swydd y penwythnos hyn ag ‘rwyf eisiau dymuno yn dda i Trish a diolch i Denise am wneud gwaith mor dda dros y blynyddoedd diwethaf. ‘Rwyf ar gael ar 01341242758 neu 07340035378 neu e.joneswilliams@btinternet.com
Cytunwyd i anfon llythyr o ddiolch i Garej Smithy a London House am eu parodrwydd i helpu y pentrefwyr i gael arian oherwydd bod y swyddfa bost wedi cau dros dro.
6.8  CEISIADAU CYNLLUNIO 
Newid defnydd tir o gae chwarae i faes parcio - Cae Chwarae Llidiart, Dyffryn Ardudwy (NP5/58/598)

Datganwyd diddordeb yn y cais hwn oherwydd mae y Cyngor oedd wedi cyflwyno y cais i’r Parc Cenedlaethol a ni drafodwyd y cais o gwbwl.
Ceisiadau Cynllunio a penderfyniad arnynt
Ddim wedi dod i law ers y cyfarfod diwethaf
6.9  MATERION YN CODI  

A  Cynllun Cyllideb
Adroddwyd bod £11,882.74 wedi cael ei wario ers cychwyn y flwyddyn ariannol newydd a bod hyn yn £6,097.18 o wariant yn llai na oedd wedi cael ei glustnodi yn y gyllideb am y flwyddyn. ‘Roedd hyn oherwydd bod y Cyngor heb dderbyn yr anfoneb am £4,000 tuag at y Bartneriaeth i gadw toilet Talybont yn agored tan mis hwn.
B   Grwp Gwella Dyffryn Ardudwy a Talybont
Adroddodd y Cyng. Steffan Chambers bod ddim cyfarfod o’r Grwp Gwella wedi ei gynnal ers y cyfarfod blynyddol a bydd y cyfarfod nesa yn cael ei gynnal ar y 26ain o’r mis hwn yn Westy Ael y Bryn. Adroddodd y Cyng. Chambers bod y sesiynau pel droed yn ail gychwyn bob bore Sul.

C   Neuadd Bentref

Adroddwyd bod cyfarfod blynyddol o bwyllgor yr uchod wedi cael ei gynnal ar yr 17eg o mis diwethaf a bod ddim llawer i’w adrodd yn nol arwahan bod y pwyllgor yn meddwl creu “slush fund” o’r Cyngor er mwyn diogelu arian tuag at gynnal a chadw y neuadd. Darllenodd y Cyng. Michael Tregenza lythyr yr oedd Dwr Cymru wedi ei anfon yn datgan bod lefelau lead yn uchel yn y dwr a bydd angen peipiau newydd. Cytunwyd ei roi ar agenda mis nesa er mwyn ei drafod ymhellach.
D   Datblygu Maes Parcio
Adroddodd y Clerc ei bod wedi derbyn copi o’r cais cynllunio ynglyn ar datblygaid uchod ag hefyd llythyr gan Mr. a Mrs Mart yn gwrthwynebu i’r cais cynllunio i ddatblygu yr uchod oherwydd eu bod o’r farn bod defnydd da yn cael ei wneud o’r parc chwarae ag hefyd oherwydd bod dau maes parcio yn y pentref yn barod.

E    Archwilio’r lloches bws, mynwentydd a parciau chwarae
Oherwydd absenoldeb y Cyng. Edward Griffiths nid oedd posib cael adroddiad o’r archwiliad uchod.
F    Ethol Cynghorwyr
Adroddodd y Clerc ei bod wedi cael gwybod gan y Swyddog Etholiadol yng Nghaernarfon eu bod wedi derbyn cais i gynnal etholiad yn y ddwy Ward ac adroddodd  y Clerc ymhellach ei bod yn nawr wedi derbyn y Rhybudd ynglyn a hyn ag ei fod i gael ei arddangos o’r 7ed o mis hwn tan y 15eg. Os bydd y Swyddog Etholiadol wedi derbyn digon o enwau erbyn y 15eg byddai etholiad yn cael ei chynnal ar y 12ed o Orffennaf. Hefyd cafwyd wybod gan y Clerc bod y Swyddog Etholiadol eisiau gwybod a oedd y Cyngor, os byddai etholiad, eisiau i’w swyddfa nhw ddarparu cardiau pleidleisio neu a oedd y Cyngor yn mynd i hysbysebu yr etholiad eu hunain. Cytunwyd i ofyn i’r swyddfa etholiadol yn Gaernarfon ddarparu cardiau pleidleisio os bydd angen. Adroddwyd hefyd gan y Clerc ei bod wedi cael gwybod gan y Swyddog Etholiadol ei fod wedi derbyn un cais ynglyn ar seddi gwag ag y byddai ef yn cysylltu gyda’r person hwn i ddatgan bod yn rhaid iddynt yn nawr gwblhau ffurflen enwebu os oeddynt dal a diddordeb yn y seddi gwag.
G   Rheolau Ariannol     
Adroddodd y Clerc ei bod wedi cynnwys hwn ar yr agenda oherwydd, fel ag yr oedd wedi adrodd yng nghyfarfod diwethaf y Cyngor bod yr Archwilwr Mewnol yn  datgan bod angen ail mabwysiadu yr uchod oherwydd eu bod ddim wedi cael eu mabwysiadu ers 2002. Datganodd yr Aelodau eu bod wedi darllen cynnwys yr uchod ag eu bod o’r farn bod ddim angen newidiadau ag felly cytunwyd yn unfrydol i fabwysiadu Rheolau Ariannol y Cyngor unwaith eto.

H   Rheolau Sefydlog
Adroddodd y Clerc ei bod wedi cynnwys hwn ar yr agenda oherwydd, fel ag yr oedd wedi adrodd yng nghyfarfod diwethaf y Cyngor bod yr Archwilwr Mewnol yn  datgan bod angen ail mabwysiadu yr uchod oherwydd eu bod ddim wedi cael eu mabwysiadu ers 2002. Datganodd yr Aelodau eu bod wedi darllen cynnwys yr uchod ag eu bod o’r farn bod ddim angen newidiadau ag felly cytunwyd yn unfrydol i fabwysiadu Rheolau Sefydlog y Cyngor unwaith eto.

I    Gardd Penybont

Cytunwyd i adael y mater yma tan cyfarfod nesa y Cyngor oherwydd bod gymaint yn absenol o’r cyfarfod hwn.
J   Cyfarfod Bwrdd Hamdden Harlech ac Ardudwy
Adroddodd y Clerc bod cyfarfod wedi cael ei gynnal ar yr 17eg o Fai ond oherwydd absenoldeb y Cyng. Steffan Jones nid oedd posib cael adroddiad.

K   Cyfarfod Blynyddol Un Llais Cymru - Llanbedr 23.5.18
Adroddodd y Cadeirydd ei fod wedi mynychu y cyfarfod uchod ar ran y Cyngor a bod Prif Weithredwr Cyngor Gwynedd, Mr. Dilwyn Williams a Dirprwy Arweinydd y Cyngor, y Cyng. Dafydd Meurig yn bresennol i drafod cyd weithio a trosglwydo mwy o gyfrifoldebau i’r Cynghorau Cymuned. Hefyd cafwyd wybod yn y cyfarfod blynyddol bod y Cyng. Heulyn Williams o Cyngor Tref Dolgellau wedi cael ei ail ethol yn Gadeirydd y pwyllgor a bod Is-Gadeirydd heb gael ei ethol. 
6.10  GOHEBIAETH                       
A   Cyngor Gwynedd - Adran Priffyrdd
Adroddodd y Clerc ei bod wedi derbyn ateb gan yr adran uchod i’r materion oedd wedi ei godi yng nghyfarfod diwethaf y Cyngor ag eu bod yn datgan ynglyn a gosod arwydd 30 m.y.a ar ben Ffordd Glan y Mor mae goryrru yn fater i’r heddlu yn y bôn gan mai nhw sydd a’r pwerau a chyfrifoldeb i orfodi unrhyw gyfyngiad cyflymder. Yn anffodus nid oes hawl ganddynt i osod arwyddion ychwanegol 30 m.y.a. (repeters) o fewn ardal gyda goleuadau stryd.  Hefyd yn gofyn am fwy o wybodaeth o ba leoliadau oedd gan y Cyngor dan sylw ynglyn a chael arwyddion “dim aros dros nos” wedi cael eu gosod mewn cylfannau am bod y Cyngor wedi datgan pryder bod mwy a mwy o garafanau teithiol a “motor homes” o gwmpas yn nawr ag, yn lle gorfod talu mewn safle gwersylla yn aros dros nos mewn cylfannau ag yn gadael eu ysbwriel yna. Cytunwyd gadael i’r Swyddog wybod mae cylfannau wrth fynd i mewn i Llanbedr o ochor Dyffryn Ardudwy, y ddau ger Bryn Bwyd ar un ger Faeldref oedd angen arwyddion ynddynt. Hefyd datganodd y Swyddog ynglyn a pryder y Cyngor bod polyn newydd B.T wedi cilhau Ffordd Tyddyn y Felin y byddai yn trefnu  fod swyddog Gwaith Stryd yn ymweld ar safle er mwyn sicrhau fod y gwaith wedi ei gyflawni o fewn unrhyw hawliau ffurfiol yn y lle cyntaf. Os oes modd ail leoli’r polyn byddant yn trafod y posibiliadau hyn gyda B.T. 
B   Ysgol Ardudwy

Adroddodd y Clerc ei bod wedi derbyn llythyr gan yr uchod yn gofyn a fyddai yn bosib i rhai o ddisgyblion blwyddyn 9 wneud gwaith cymunedol fel rhai o’i wythnos gweithgareddau ar yr 11eg a 12ed o Orffennaf. Cytunwyd i ofyn iddynt
glerio dipyn ar Gardd Penybont, Talybont yn ystod y ddau ddiwrnod.
6.11  ADRODDIAD Y TRYSORYDD
Adroddodd y Trysorydd bod £19,268.55 yn y cyfrif rhedegol, £7,546.58 yn y cyfrif wrth gefn a £44.75 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes   - £147.00 (cyflog) + £184.10 costau = £331.10 
Mr. M. J. Kerr                  - £80.00 - agor bedd y diweddar Mr. Bernard Pead (llwch)

Evergreen                    -   £802.05 - torri gwair y mynwentydd x 3 a gwaith arall drwy gyfarwyddyd y Cadeirydd

BHIB Ltd                   -    £1,809.94 - insiwrant y Cyngor

Cyngor Gwynedd      - £4,000.00 - cyfraniad partneriaeth i gadw toilet cyhoeddus Talybont yn agored

Mr. Nigel Ferguson      - £112.00 - tal blynyddol am gynnal wefan y Cyngor

Mr. G. J. Williams       -   £130.98 - adnewyddu blodau ger toilet Talybont

Mr. Gary Martayn      -   £230.00 - torri gwair y parciau chwarae ag o amgylch y seddi x 2

Derbyniadau ers y cyfarfod diwethaf

Pritchard a Griffiths - £1,478.00 - claddu y diweddar Mr. Bernard Pead
Cyllid a Thollad         -    £451.37  - ad-daliad T.A.W

Ceisiadau am gymorth ariannol

Hamdden Harlech ac Ardudwy - £5,017.20 - hanner y cynnig precept

Adroddodd y Trysorydd er bod y taliad uchod wedi cael ei wneud mis diwethaf ‘roedd problem wedi bod hefo’r siec ag felly oedd y banc wedi ei throi yn nol ddwy waith. Felly cytunwyd i ysgrifennu siec newydd allan
Anfonebau wedi eu talu ers y cyfarfod diwethaf

Catrin Soraya Williams - £149.10 - cyfieithu
Adroddodd y Trysorydd ymhellach bod yr Archwiliwr Mewnol wedi penderfynnu mae’r ffordd orau ymlaen fyddai i’r Cyngor dalu lwfans i’r Clerc yn lle costau unigol am nwyddau i’r swyddfa, trydan, gwres a.y.y.b a byddai hyn yn cael ei drin fel “costau eraill” ac nid “costau staff”. Ar ol trafodaeth cytunwyd i adael y mater yma tan mis nesa pan fydd mwy o Aelodau yn bresennol.
6.12  UNRHYW FATER ARALL
Adroddodd y Cyng. Michael Tregenza bod ei Dad yng Nghyfraith yn gofyn a fyddai yn bosib iddo ail beintio y sedd metal sydd i lawr Ffordd y Llan (ger ty y diweddar Mrs Blades). Cytunwyd i hyn a diolchwyd iddo am wneud y gwaith.
Datganodd y Cadeirydd bod un o’r cyhoedd wedi datgan pryder ynglyn a gwartheg yn ceisio mynd dros y ffens ger y fynwent a cytunwyd edrych a yw y gwartheg wedi difrodi y ffens dan sylw.

